
BABALA: Nakakita ng mga Mapanganib na Mga Pampaputi 
ng Balat na Pamahid sa Mga Tindahan sa SF Bay Area
Ang asoge ay nakakalason na kemikal. Natagpuan na ito sa mga pamahid sa mukha na ginagamit para pumuti 
ang balat, panggagamot ng tagihawat, at pagtatanggal ng pangingitim ng balat, peklat, o pekas. Upang malaman 
kung mapanganib ang mga produktong ibinebenta sa California, sinuri ng Kagawaran ng Pampublikong Kalusugan ng 
California (CDPH) para sa asoge ang mahigit sa 100 na inangkat na pampaputi sa balat na pamahid at iba pang mga 
produkto. Nabili ang karamihan sa mga produkto mula sa mga etnikong merkado sa San Francisco, Oakland, at San 
Jose. Ang ilang mga produkto ay nabili online.

Maaaring maging mapanganib ang mga pamahid na naglalaman ng asoge para sa sinumang nakatira sa bahay kung 
saan ito ginagamit. Kumakalat ang asoge mula sa mga kamay ng sinumang gumagamit ng pamahid tungo sa ibang 
mga bagay na kanyang nahahawakan. Pagkatapos, mapupunta sa hangin ang asoge at maaari itong malanghap ng 
sinuman na nasa loob ng bahay.

Mga karaniwang senyales ng pagkalason 
sa asoge
•	 Pagiging magagalitin, masamang sumpong, o matinding kalungkutan
•	 Pagiging nerbiyoso o pagiging mahiyain
•	 Mga problema sa alaala o kahirapan sa pagtutuon ng pansin
•	 Pakiramdam na labis na napapagod
•	 Panginginig, pangangatog, o panghihina
•	 Pangingilig o pamamanhid ng kamay, paa, o paligid ng bibig

Posibleng maraming sanhi ang mga sintomas na nakalista sa itaas. Kung 
mayroon kayong alinman sa mga sintomas na ito, at sa tingin ninyo ay 
nagmula ang mga ito sa paggamit ng inangkat na pampaputi sa balat 
na pamahid, magpatingin sa inyong doktor o klinika para sa kalusugan. 
Maaari din kayong tumawag sa Sistema ng Pamamahala sa Pagkalason 
ng California (California Poison Control System) sa libre ang tawag sa 
1-800-222-1222 o sa Hotline para sa Mga Kosmetiko sa 1-877-325-3223.

Pagpili ng mas ligtas na pampaputi ng 
balat na pamahid
Kailangang nakasulat sa wikang Ingles ang lahat ng impormasyon ng 
mga produktong legal na ibinebenta sa USA.

•	 Maaaring magkaroon ng impormasyon sa iba pang wika ang mga 
produkto, basta’t nasa Ingles din ang lahat ng impormasyong ito.

•	 Kailangang nakalista ang mga sangkap.
•	 Huwag kailanman gumamit ng anumang produkto na walang etiketa.
•	 Huwag gumamit ng mga produktong may asoge, merkuryo, mercurous 

chloride, o calomel, na kasama sa listahan ng mga sangkap.

HUWAG  GAMITIN

Upang makakuha ng dokumentong ito sa ibang anyo, tumawag sa 1-877-325-3223 CA Relay Service: 711. Mangyaring maglaan ng hindi bababa 
sa 10 araw upang maisaayos ang alternatibong anyo ng serbisyo.

Para sa karagdagang impormasyon, pumunta sa web 
page ng CDPH para sa asoge na nasa mga pamahid 
sa balat:

www.ehib.org/paper.jsp?paper_key=MSKC

